
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Մեկնաբանություն

	
	ՀՀ առողջապահության նախարարության 

29.0.2015թ. թիվ ԱՄ/11.2/6070-15 գրություն
	Հայաստանի Հանրապետության առողջա​պահության նախարարության կողմից ուսում​նա​սիրվել է 2015 թվականի ապրիլի 19-ին թիվ ԱԱ/ԱնԳ/4257-15 գրությանը կից ներկայաց​ված «Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և ստորև ներկայացնում ենք նախագծի վերաբերյալ հետևյալ առաջարկությունները.
	
	

	
	
	1. Առաջարկում ենք վերախմբագրել Նա​խագծի 1-ին կետի 6-րդ ենթակետը հետևյալ կերպ. «3.1. Հայաստանի Հանրապետության առողջապահության նախարարին և Հայաստանի Հանրապետության աշխատանքի և սոցիալական հարցերի նախարարին`

1) սույն որոշումն ուժի մեջ մտնելուց հետո` երեք ամսվա ընթացքում, համատեղ հաստա​տել բժշկական հաստատություններն անաշխա​տու​նակության թերթիկների ձևա​թղթե​րով ապահովելու կարգը:», նկատի ունենալով, որ «Ժամանակավոր անաշխատու​նա​կության նպաստների մասին» Հայաստանի Հանրապետության օրենքի կիրարկումն ապա​հո​վելու մասին» Հայաստանի Հանրապե​տու​թյան կառավարության 2011 թվականի հուլիսի 14-ի N 1024-Ն որոշման N 5 հավելվածով հաստատվել է ժամանակավոր անաշխատու​նա​կության թերթիկի լրացման ու տրամադր​ման կարգը: Հավելենք նաև, որ նշված հարցը որոշակի կարգավորում է ստացել Հայաս​տա​նի Հանրապետության առողջա​պա​հության նախարարի 2008 թվականի օգոստոսի 7-ի թիվ 14-Ն և Հայաստանի Հանրապետության աշխատանքի և սոցիալական հարցերի նախարարի 2008 թվականի օգոստոսի 11-ի թիվ 109-Ն համատեղ հրամանով հաս​տատ​ված հավելված 2-ում: Ուստի առաջարկում ենք քննարկել Նախագծում վերոնշյալ հրամանի դրույթների ներառման հարցը:
	Առաջարկությունը չի ընդունվել:
	Հայաս​տա​նի Հանրապետության առողջա​պա​հության նախարարի 2008 թվականի օգոս​տո​սի 7-ի թիվ 14-Ն և Հայաստանի Հանրապե​տու​թյան աշխատանքի և սոցիալական հարցերի նախարարի 2008 թվականի օգոստոսի 11-ի թիվ 109-Ն համատեղ հրամանով հաս​տատ​ված հավելված 2-ով սահմանված է ժամա​նա​կավոր անաշխատունակության թերթիկ​նե​րը լրաց​նե​լու և քաղաքացիներին տրամա​դրե​լու հետ կապ​​ված բժշկական հաստատության ներքին ըն​թացակարգը (մասնավորապես ժամանա​կա​վոր անաշխատունակության թերթիկների ձևաթղթերը պահպանելու, ամբուլատոր բժշկական քարտում բուժող բժիշկի գրառում​ներ կատարելու, ժամանակավոր անաշխատունակության թերթիկների վերաբերյալ բժշկական հաստատություններում սահմանված ձևի գրանցամատյան վարելու մասով): Բժշկական հաստատության ներքին ընթացակար​գը սահմանելը վերադաս մարմնի գործառույթ է և այն ՀՀ կառավարության որոշման առարկա դարձնելը գտնում ենք ոչ նպատակահարմար:

	
	
	2. Նախագծի 1-ին կետի 3-րդ ենթակետից հետո անհրաժեշտ է ավելացնել նոր 3.1 ենթակետ՝ հետևյալ բովանդակությամբ.

«3.1. Սահմանել, որ բժշկական հաստա​տություն​ներում ժամանակավոր անաշխատու​նա​կության թերթիկները լրացնելու և քա​ղա​քա​ցիներին տրամադրելու հետ կապված հարցերի նկատմամբ պետական վերահսկո​ղությունն իրականացնում է Հայաստանի Հանրապետության առողջապահության նա​խա​րարության աշխատակազմի առողջա​պա​հական պետական տեսչությունը»:
	Առաջարկությունն ընդունվել է:
	Նախագծի 1-ին կետի 6-րդ ենթակետը խմբագրվել է` որոշումը լրացվել է նոր` 3.2-րդ կետով:
Միաժամանակ նպատակահարմար է քննար​կել առաջարկությունից բխող` այլ իրավական ակտերում, ըստ անհրաժեշտության, փոփո​խութ​յուններ և/կամ լրացումներ կատարելու հարցը` ուղղված առողջապահական պե​տա​կան տեսչության` բժշկական հաստա​տություն​ներում ժամանակավոր անաշխատու​նա​կու​թյան թերթիկները լրացնելու և քա​ղա​քա​ցի​նե​րին տրամադրելու հետ կապված հարցերի նկատմամբ պետական վերահսկո​ղության գործառույթի իրականացման ապահովմանը:

	
	
	3. Հավելված 4-ի անաշխատունակության թեր​թիկի ձևի մեջ՝ հատման գծից վերև, ան​պայ​ման պետք է ավելացնել անաշխատու​նա​կու​թյան թերթիկի տրման ամսաթիվը, անաշ​խա​տունակության թերթիկ ստացողի աշ​խա​տան​քի վայրը, մասնագիտությունը, ախ​տո​րո​շու​մը տողերը, իսկ թերթիկի բոլոր տո​ղե​րում նշել ոչ թե բուժող բժշկի ազգանունը, այլ՝ անունը, հայրանունը և ազգանունը: Թերթիկի հատման գծից ներքև նշված «ռեժիմը» եզրույթն անհրաժեշտ է հստակեցնել:
	Առաջարկությունն ընդունվել է մասնակի:
	Որոշման N 4 հավելվածում հատման գծից վերև եղած հատվածը վերախմբագրվել է` ավե​լաց​նելով անաշխատու​նա​կու​թյան թեր​թի​կի տրման ամսաթվի նշման համար նախատեսված դաշտ (նախագծի 1-ին կետի 9-րդ են​թա​կետի «ա» պարբերություն): 

	
	
	4. Որոշման N 5 հավելվածի գ. 5-րդ կետից հետո առաջարկվում է լրացնել նոր 5.1-ին կե​տը հետևյալ խմբագրությամբ («Վարձու աշ​խա​տողների ժամանակավոր անաշխատու​նա​կության և մայրության նպաստները վճարելու համար գործատուի ծախսած դրամական միջոցները փոխհատուցելու» կարգ).

«5.1. Հղիության ու ծննդաբերության պատ​ճա​ռով առաջացած ժամանակավոր անաշ​խա​տու​նակության դեպքում անաշխատու​նա​կու​թյան թերթիկ տրամադրվում է նաև «Պե​տա​կան նպաստների մասին» Հայաստանի Հան​րա​պետության օրենքով սահմանված` չաշ​խա​տող, սակայն մայրության նպաստի իրավունք ունեցող անձանց»: Մինչդեռ նշված կետը առաջարկում ենք հանել` հաշվի առնելով այն հան​գամանքը, որ անաշխատունակության թեր​թ​իկը քաղաքացու ժամանակավոր ան​աշ​խա​​տունակության ժամանակահատ​վա​ծը հաս​տա​տող փաստաթուղթ է, իսկ նշյալ լրացմամբ նախատեսվում է բժշկական հաստատության կողմից անաշխատունակության թերթիկի տրամադրում չաշխատող, սակայն մայրության նպաստի իրավունք ունեցող անձանց:
	Առաջարկությունը չի ընդունվել:
	Որոշման N 5 հավելվածում նախագծով առաջարկվող լրացումը բխում է «Պետական նպաստների մասին» ՀՀ օրենքի 23.2-րդ հոդվածից, որի համաձայն` չաշխատող անձին մայրության նպաստ նշանակելու համար հիմք են հանդիսանում Հայաստանի Հանրապե​տու​թյան կառավարության սահմանած կարգով բժշկական հաստատության տված ժամա​նա​կա​վոր անաշխատունակության թերթիկը և Հայաստանի Հանրապետության օրենս​դրու​թյամբ սահմանված ծննդօգնության պե​տա​կան հավաստագիրը:
Հարկ է նշել, որ Որոշման N 5 հավելվածի 5-րդ կետի համաձայն` ժամա​նա​կա​վոր անաշխա​տու​​նա​կության թերթիկ տրվում է նաև «Զբաղվածության մասին» Հայաստանի Հանրապետության օրենքի համաձայն գործազուրկի կարգավիճակ (դարձյալ չաշխատող) ստացած անձանց:

	
	
	5. Որոշման N 5 հավելվածի ժա. 11-րդ կետից հետո լրացնել հետևյալ բովանդակությամբ 11.1-ին կետը խմբագրել հետևյալ կերպ.

«11.1. Տնային կանչի կամ ամբուլատոր այցի հիման վրա անաշխատունակության թերթիկը քաղաքացուն տրվում է (բացվում է) մինչև 5 օրացուցային օրվա համար ամբուլատոր-պոլիկ​լինիկական բժշկական հաստատության բուժող բժշկի կողմից, որից հետո անաշ​խա​տու​նակության ժամկետի յուրա​քանչ​յուր երկա​րա​ձգում կատարվում է տվյալ հաստատության հանձնաժողովի, իսկ դրա բացակայության դեպքում` տնօրենի համաձայնությամբ` նկա​րա​գրելով տվյալ հիվանդության ախտորոշման հիմնավորումը, ընթացքը և կատարված լա​բո​րա​տոր-գործիքային ախտորոշիչ հետա​զո​տու​թյուն​ները: Հանձնաժողովի կազմում ընդ​գրկ​վում են ամբուլատոր-պոլիկլինիկական բժշկա​կան հաստատությունում տվյալ հիվան​դին բուժող բժիշկը, առողջության առաջնային պահ​պանման ծառայություններ մատուցող բժիշկը, փորձաքննության գծով տնօրենի տե​ղակալը, իսկ այդ պաշտոնի բացակայության դեպքում` ամբուլատոր-պոլիկլինիկական բժշկա​կան հաստատության տնօրենը (այսուհետ` Հանձնաժողով):»,
	Առաջարկությունն ընդունվել է:
	Որոշման N 5 հավելվածում լրացվող 11.1-ին կետը վերախմբագրվել է (նախագծի 1-ին կետի 10-րդ ենթակետի «ժա» պարբերություն): 

	
	
	6. Որոշման N 5 հավելվածի 12-րդ կետից հետո լրացվող 12.3-րդ կետը շարադրել հետևյալ խմբագրությամբ.

«12.3. Ամբուլատոր-պոլիկլինիկական բժշկա​կան հաստատության կողմից բուժում ստա​նալու դեպքում քաղաքացու ախտաբանական վիճակի, դրա հետևանքների կամ բար​դու​թյունների վերացման oրը անաշ​խա​տու​նա​կու​թյան թերթիկը փակում է բուժող բժիշկը և ներկայացնում է փորձաքննության գծով տնօրենի տեղակալի կամ փորձաքննություն իրականացնելու իրավասություն ունեցող անձի հաստատմանը, իսկ կնիքի առկայության դեպքում կնքվում է:»,
	Առաջարկությունն ընդունվել է:
	Որոշման N 5 հավելվածում լրացվող 12.3-րդ կետը վերախմբագրվել է (նախագծի 1-ին կետի 10-րդ ենթակետի «ժգ» պարբերություն): 

	
	
	7. Որոշման N 5 հավելվածի 4-րդ կետը շարադրել հետևյալ խմբագրությամբ.

«4. Ամբուլատոր պայմաններում բուժման անհրաժեշտության հետևանքով առաջացած ժամանակավոր անաշխատունակության դեպ​քում (այդ թվում` ընտանիքի հիվանդ անդամի խնամքի անհրաժեշտության դեպքում) անաշ​խա​տունակության թերթիկները տրամադրում են պոլիկլինիկաների, գյուղական բժշկական ամբուլատորիաների, գյուղական առողջության կենտ​րոնների, առողջության առաջնային պահ​պանման կենտրոնների, ընտանեկան բժիշկ​ների անհատական կամ խմբային անկախ պրակտիկաների բուժող բժիշկները` Հայաստանի Հանրապետության օրենս​դրու​թյամբ սահմանված կարգով իրականացվող ժամանակավոր անաշխատունակության փորձաքննության հիման վրա:»:
	Առաջարկությունն ընդունվել է:
	Որոշման 4-րդ կետում «ամբուլատորիա​նե​րի բուժող բժիշկները» արտահայտությունը փոխարինվել է «առողջության առաջնային պահպանման կենտրոնների, ընտանեկան բժիշկների անհատական կամ խմբային անկախ պրակտիկաների բուժող բժիշկները» արտահայտությամբ:


	
	
	8. Հավելված 5-ի 7-րդ կետն անհրաժեշտ է շարադրել հետևյալ խմբագրությամբ. «Անաշ​խա​տունակության թերթիկները լրացվում են հայերենով: Ընդ որում, «Եզրափակիչ ախ​տո​րո​շում» սյունակում պարտադիր նշվում է հի​վան​դի ախտորոշումը (ժամանակավոր ան​աշ​խա​տունակության պատճառը)` ելնելով հի​վան​​դությունների միջազգային դասա​կար​գի​չով սահմանված եզրույթներից, այն չփո​խա​րի​նելով հիվանդության ախտա​նշան​ներով կամ համախտանիշներով»:
	Առաջարկությունն ընդունվել է: 
	Հավելված 5-ի 7-րդ կետը վերախմբագրվել է (նախագծի 1-ին կետի 10-րդ ենթակետի «ե» պարբերություն):

	
	
	9. «ՀՀ բնակչության սանիտարահամա​ճա​րա​​կա​բանական անվտանգության ապա​հով​ման մասին» ՀՀ օրենքի շրջանակներում մարդու համար ախտածնության 1-ին խմբի միկրո​օր​գա​նիզմներով հարուցված հիվան​դու​թյունների համաճարակա​բա​նա​կան հսկողության կազ​մա​կերպման ընթացքում, կարիք է առա​ջա​նում հոսպիտալացման ենթարկել բազմաթիվ մարդ​​կանց, որոնք շփվել են նշված խմբի միկրոօրգանիզմներով հարուցված հիվան​դու​թ​յու​ններով հիվանդ​ների հետ, սակայն նրանք հիվանդ չեն: Մինչ օրս այս մարդկանց ժամա​նակավոր ան​աշ​խա​տունակության նպաստ​ների տրա​մա​դր​ման հարցերը կար​գա​վոր​ված չեն: Ելնելով վերոնշյալից, առաջարկվում է նախագծում կատարել համապատասխան լրացումներ:
	Ընդունվել է ի գիտություն:
	Նպատակահարմար է քննարկել կոնկրետ ձևակերպված առաջարկություն: 

	
	
	10.«Ժամանակավոր անաշխատունակու​թյան նպաստների մասին» Հայաստանի Հան​րա​պե​տու​թյան օրենքի կիրարկումն ապահո​վե​լու մասին» Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման N 6 հավելվածի 2-րդ կետը նախատեսում է, որ «Քաղաքացին Հայաս​տա​նի Հանրապետության առողջա​պա​​հության նախարարություն է ներ​կա​յաց​նում հյու​պա​տո​սա​կան վավերացմամբ, իսկ միջազգային պայ​մա​նագրով նախատեսված դեպքում` ապոստիլի հիման վրա վավերացված բժշկական փաստաթուղթը և դրա նո​տա​րա​կան կամ հյուպատոսական կարգով վա​վե​րաց​ված թարգմանությունը: 

«Օտարերկրյա պաշտոնական փաս​տա​թղթերի օրինականացման պահանջը չեղյալ հայ​տարարելու մասին» 1961 թվականի հոկ​տեմ​բերի 5-ի Հաագայի կոնվենցիայի հա​մա​ձայն օտարերկրյա պաշտոնական փաս​տա​թղթերի դիվանագիտական կամ հյու​պա​տո​սա​կան վավերացման (լեգալիզացման) փոխարեն կոնվենցիայի մասնակից երկրների կողմից տրված փաստաթղթերի վրա լիազորված մար​մին​ների կողմից դրվում է հատուկ դրոշ​մա-կնիք` «Ապոստիլ»: 1961 թվականի հոկ​տեմ​բերի 5-ի Հաագայի կոնվենցիայի մաս​նա​կից​նե​րի երկրների ցանկում ընդգրկված է նաև Ռուսաստանի Դաշնությունը:

Հատուկ դրոշմակնիքով` «Ապոստիլով» վա​վե​րացվում է փաստաթուղթն ստորագրած անձի պաշտոնի, ստորագրության, ինչպես նաև այդ փաստաթղթի վրա դրված կնիքի կամ դրոշմակնիքի իսկությունը:

Ներկայումս քաղաքացիների կողմից Հայաս​​տանի Հանրապետության առող​ջա​պա​հու​թյան նախարարություն է ներ​կա​յաց​նում ԱՊՀ ան​դամ Ռուսաստանի Դաշ​նու​թյան պետական բժշկական կազ​մա​կեր​պու​թյունների կողմից տրված ժա​մա​նա​կավոր անաշխա​տու​նա​կության վերաբերյալ բժշ​կա​կան փաս​տա​թղթեր, որոնք վավե​րաց​ված չեն հատուկ դրոշմակնիքով` «Ապոս​տի​լով», քանի որ նման վավերացումը մերժվում է տվյալ պե​տու​թյուն​նե​րի իրավասու պե​տա​կան մարմինների կող​մից: Մերժման իրա​վական հիմք է հան​դի​սա​նում «Քաղա​քա​ցիական, ընտանեկան և քրեական գոր​ծե​րով իրավական օգնության և իրավական հա​րաբերությունների մասին» 1993 թվա​կանի հունվարի 22-ի Մինսկի կոնվենցիան, համաձայն որի ապոստիլ չի դրվում այն փաստաթղթերի վրա, որոնք ուղարկվում են տվյալ կոնվենցիային միացած ԱՊՀ անդամ երկրներից:

Հարկ է նշել, որ «Քաղաքացիական, ընտա​նե​կան և քրեական գործերով իրավական օգնության և իրավական հարաբերություն​նե​րի մասին» 1993 թվականի հունվարի 22-ի Մինսկի կոնվենցիայի 13-րդ հոդվածը նա​խա​տե​սում է, որ «Փաստաթղթերը, որոնք Պայ​մա​նա​վորվող կողմերից մեկի տարած​քում պատրաստվել կամ վավերացվել են մարմնի կամ հատուկ դրա համար լիազորված անձի կողմից` իրենց իրավա​սու​թյունների շրջա​նակ​նե​րում ու սահմանված ձևով, և ամրագրված են զինանշանային կնիքով, մյուս Պայ​մա​նա​վոր​վող կողմերի տարածքներում ընդունվում են առանց որևէ հատուկ հավաստագրի: Փաստաթղթերը, որոնք Պայմանավորվող կող​մերից մեկի տարածքում դիտվում են որ​պես պաշտոնական փաստաթղթեր, Պայ​մա​նա​վորվող մյուս կողմերի տարածքներում օգտվում են պաշտոնական փաստաթղթերի ապացուցողական ուժից»: 

Մինչդեռ Ռուսաստանի Դաշնության պե​տա​կան բժշկական հաստատություններն իրենց կողմից տրված բժշկական փաստաթղթերը զինանշանային կնիքով չեն վավերացնում` ներպետական օրենսդրությամբ նման պահանջի բացակայության պատճառով: 

Հիմք ընդունելով «Ժամանակավոր անաշ​խա​տունակության նպաստների մասին» Հա​յաս​տանի Հանրապետության օրենքի կիրարկումն ապահովելու մասին» Հայաս​տանի Հան​րա​պե​տու​թյան կառավարության 2011 թվականի հու​լի​սի 14-ի N 1024-Ն որոշման N 6 հավելվածի 2-րդ կետի պահանջը` նման պայմաններում Հայաս​տանի Հանրապետության առողջա​պա​հու​թյան նախարարությունը ստիպված է լինում մերժել քաղաքացուն անաշ​խա​տու​նա​կու​թյան թերթիկ տրամադրելու համար գրավոր թույլտվության տրամադրումը:

Նշված խնդրի կարգավորման անհրա​ժեշ​տությամբ պայմանավորված` առաջարկում ենք «Ժամանակավոր անաշխատու​նա​կու​թյան նպաստների մասին» Հայաստանի Հան​​րա​պե​տու​թյան օրենքի կիրարկումն ապա​հովելու մասին» Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման N 6 հավելվածում ավե​լաց​նել նոր կետ հետևյալ բովանդակությամբ.

«2.1. Այն դեպքում, երբ միջազգային պայ​մա​նա​գրերի շրջանակներում հնարավոր չէ սահ​ման​ված կարգով ապահովել օտար​երկրյա պետության բժշկական հաս​տա​տու​թյան տված ժամանակավոր անաշ​խա​տու​նա​կության թեր​թիկի վավերացումը ապոստիլի հիման վրա, Հայաստանի Հան​րա​պետության առող​ջա​պա​հության նախա​րա​րությունը բժշկական փաս​տաթղթերի իսկությունը և համապատաս​խա​նու​թյունը կարող է պարզել գրավոր հար​ցում​ների հիման վրա (հարցումը կատարվում է դիմումատուի կողմից օրենքով սահմանված կարգով տրված լիազորագրի հիման վրա` ՀՀ առողջապահության նախարարությանը տրված համապատասխան լիազորություն​ների շրջա​նակներում): Օտարերկրյա պե​տու​թյան բժշկական հաստատության կողմից բժշ​կա​կան փաստաթղթերի համա​պա​տաս​խա​նու​թյունը հավաստող դրական պատասխան ստա​նալու դեպքում Հայաս​տա​նի Հան​րա​պե​տության առողջա​պա​հու​թյան նա​խա​րա​րու​թյունը կարող է տրա​մա​դրել քաղաքացուն անաշխատու​նա​կության թերթիկ տրա​մա​դրելու համար գրավոր թույլտվության»:
	Առաջարկությունն ընդունվել է:
	որոշման N 6 հավելվածը լրացվել է 2.1-ին կետով (նախագծի 1-ին կետի 11-րդ ենթակետի «բ» պարբերություն):

	
	ՀՀ ֆինանսների նախարարության 

29.0.2015թ. թիվ 01/83-1/13535-15 գրություն
	ՀՀ ֆինանսների նախարարությունը քննար​կել է Ձեր ս. թ. մայիսի 19-ի N ԱԱ/ԱնԳ/4257-15 գրու​թյամբ ներկայացված «Հայաստանի Հան​րա​​պետության կառավարության 2011 թվա​կա​նի հուլիսի 14-ի N 1024-Ն որոշման մեջ փո​փո-խու​​թյուններ և լրացումներ կատարելու մասին» ՀՀ կառավարության որոշման նախագիծը (այսու​​հետ` Նախագիծ) և հայտնում է հետևյալը.
նկատի ունենալով, որ Նախագծի նախա​բա​նում և տեքստում օրենքի անվանումը սխալ է հիշատակված՝ առաջարկում ենք շտկել այն՝ «Ժամանակավոր անաշ​խա​տու​նա​կության նպաստ​ների մասին» բառերը փոխարինելով «Ժամանակավոր անաշ​խա​տու​նակության և մայրության նպաստների մասին» բառերով:
	Առաջարկությունն ընդունվել է մասնակի:
	Նախագծի նախա​բա​նում «անաշխատունակու​թյան» բառից հետո ավելացվել է «և մայ​րու​թյան»  բառերը, իսկ 1-ին կետի նախաբանում փոփոխություն չի կատարվել, քանի որ որոշման վերնագրում փոփոխություն կկատարվի նախագծի ընդունմամբ:

	
	ՀՀ արդարադատության նախարարության 17.06.2015թ. թիվ 01/14/7176-15 գրություն
	Ի պատասխան Ձեր 2015 թվականի հունիսի 1-ի ԱԱ/ԱնԳ/4669-15 գրության՝ կից ներկայացնում ենք «Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն:
	

	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:

	Ընդունվել է ի գիտություն:
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն:
	

	
	
	4. Նախագծում համապատասխան փոփոխություններ և լրացումներ կատարելու անհրաժեշտությունն առկա է:
	Ընդունվել է ի գիտություն:
	

	
	
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	6. Օրենսդրական տեխնիկայի կանոնները մասամբ պահպանված չեն:

1/ Նախագծի նախաբանում անհրաժեշտ է հղում կատարել նաև «Պետական նպաստների մասին» Հայաստանի Հանրապետության օրենքի 23.1.-րդ և 23.2.-րդ հոդվածներին` հաշվի առնելով «Իրավական ակտերի մասին» Հայաստանի Հանրապետության օրենքի 43-րդ հոդվածի դրույթները. 
	Առաջարկությունը չի ընդունվել:
	«Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի համաձայն` եթե իրավական ակտը ընդունվում է ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը:
Սույն որոշումը չի ընդունվում ի կատարումն կամ համաձայն «Պետական նպաստների մասին» ՀՀ օրենքի 23.1-ին և 23.2-րդ հոդվածների: 

	
	
	2/ Նախագծի 1-ին կետի 8-րդ ենթակետի «դ» պարբերության մեջ «նպաստի գումարը» բառերից հետո «բառը» բառն անհրաժեշտ է փոխարինել «բառերը» բառով` հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները,
	Առաջարկությունն ընդունվել է:
	Նախագծի 1-ին կետի 8-րդ ենթակետը խմբագրվել է:

	
	
	3/ Նախագծի 1-ին կետի 9-րդ ենթակետի «բ» պարբերության մեջ «1» թիվն անհրաժեշտ է փոխարինել «1.1.» թվով, «տողում» բառն անհրաժեշտ է փոխարինել «կետում» բառով` հանաձայն Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման.
	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	
	4/ Նախագծի 1-ին կետի 9-րդ ենթակետի պարբերությունների համարակալումը անհրաժեշտ է վերանայել, ինչպես նաև «գ» պարբերության մեջ «կամ օրացուցային» բառերից հետո «բառով» բառն անհրաժեշտ է փոխարինել «բառերով» բառով` հաշվի առնելով «Իրավական ակտերի մասին» Հայաստանի Հանրապետության օրենքի 41-րդ և 70-րդ հոդվածների դրույթները.
	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	
	5/ Նախագծի 1-ին կետի 9-րդ ենթակետի «գ» պարբերության մեջ «տողից» և «տող» բառերն անհրաժեշտ է համապատասխանաբար փոխարինել «կետից» և «կետ» բառերով, ինչպես նաև նախագծի 1-ին կետի 9-րդ ենթակետի «գ» պարբերության մեջ «Աշխատանքային» բառից առաջ «տողում» բառն անհրաժեշտ է փոխարինել «կետում» բառով` հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները.  
	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	
	6/ Նախագծի 1-ին կետի 10-րդ ենթակետի «բ» պարբերության մեջ «արտահայտությունը» և «արտահայտությամբ» բառերն անհրաժեշտ է փոխարինել «բառերը» և «բառերով» բառերով՝ հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները.
	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	
	7/ Նախագծի 1-ին կետի 10-րդ ենթակետի «գ» պարբերության մեջ «խմբագրությամբ» բառն անհրաժեշտ է փոխարինել «բովանդակությամբ» բառով՝ հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները: Նույն դիտողությունը վերաբերում է նաև նախագծի 1-ին կետի 10-րդ ենթակետի «ժգ», «ժդ» և «ժէ» պարբերություններին.
	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	
	8/ Նախագծի 1-ին կետի 10-րդ ենթակետի «ը» պարբերության մեջ «12.1-ին» բառից հետո անհրաժեշտ է լրացնել «կետի» բառը.
	Առաջարկությունն ընդունվել է:
	Նախագծում կատարվել է համապատասխան փոփոխություն:

	
	
	9/ Նախագծի 1-ին կետի 10-րդ ենթակետի «ժթ» պարբերությունը անհրաժեշտ է խմբագրել` նկատի ունենալով Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման 5-րդ հավելվածի 21-րդ կետի և «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները.
	Առաջարկությունն ընդունվել է:
	Նախագծում կատարվել է համապատասխան փոփոխություն:

	
	
	10/ Նախագծի 1-ին կետի 12-րդ ենթակետի «ա» պարբերության մեջ «բառերից» բառն անհրաժեշտ է փոխարինել «բառից» բառով, իսկ «ավելացնել լ» բառն անհրաժեշտ է փոխարինել «լրացնել» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները. 
	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	
	11/ Նախագծի 1-ին կետի 14-րդ ենթակետի «դ» պարբերության մեջ «ավելացնել» բառն անհրաժեշտ է փոխարինել «լրացնել» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները:
	Առաջարկությունն ընդունվել է:
	Նախագծում կատարվել է համապատասխան փոփոխություն:

	
	
	7. Նախագիծն անհրաժեշտ է համապատասխանեցնել սույն եզրակացության 6-րդ կետին:
	Առաջարկությունն ընդունվել է:
	Նախագիծը  համապատասխանեցվել է սույն եզրակացության 6-րդ կետին:

